
Shumé intervenime terapeutike jo-kirurgjike
jané né dispozicion pér pacientét me dhimbje
kronike té gjurit, si medikamentet, infiltrimet,
fizioterapia. Mirépo, studime té shumta trego-
jné gé efikasiteti i tyre éshté i vogél. Intervenimi
i vetém i cili ka efikasitet sinjifikant né largimin
e dhimbjes kronike tek gjuri éshté endoproteza
totale e gjurit.

Artroplastia e gjurit konsiston né zévendésimin e
nyjés sé gjurit té démtuar me endoprotezé totale.
Kjo ndérhyrje né Ortopedi éshté mjaft e shpeshté
dhe shumé e suksesshme, liron nga dhimbja dhe
pérmiréson funksionin e gjurit tek pacientét me
artrit té avancuar. Indikohet tek artriti reumatoid,
gonartoza, osteonekroza, artriti post-traumatik,
artropatite neuropatike.

Endoproteza totale e gjurit éshté zhvilluar shumé
né 50 vitet e fundit prej qé éshté dizajnuar pér
heré té paré né fillim té viteve 70" né ‘Hospital for
Special Surgery"

Epidemiologjia

Me rritjen e jetégjatésisé éshté rritur edhe preva-
lenca e osteoartritit, e si pasojé éshté rritur edhe
nevoja pér endoprotezé totale té gjurit. Pérveg
késaj, obeziteti &shté faktor tjetér i réndésishém
né rritjen e prevalencés sé endoprotezés totale té
gjurit. Mirépo, éshté me réndési té ceket fakti gé
shkalla e vendosjes sé endoprotezés né moshat
e reja ka réné ndjeshém pér shkak té pérmiré-
simit t& menaxhimit konservativ dhe zhvillimit
té ndérhyrjeve operative konzervative. Mosha
mesatare e pacientéve gé i nénshtrohen njé pro-
cedure té tillé éshté rreth 74 vjec.

Lovald et al né studimin e tyre kané treguar qé
rreth 31 % e pacientéve gé diagnostikohen me
osteoartrit té gjurit i nénshtrohen procedurés sé
artroplastisé sé gjurit brenda 2 viteve nga diag-
nostikimi. Né 10 vite, kjo shifér rritet né 50 %.

600,000 endoproteza totale té gjurit jané vendo-
sur né vitin 2010 né SHBA, dhe ky numér ka vazh-
duar té rritet né vitet né vazhdim, duke shkuar né
60 pér 10,000 banoré.

Qasjet e vendosjes sé endoprotezés totale té gju-
rit

Derisa, metoda klasike e vendosjes sé endopro-
tezés totale té gjurit éshté ajo konvencionale,
dekadén e fundit gjithnjé e mé shumé éshté
duke u pérdorur ndihma e teknologjisé, respek-
tivisht robotikés né zhvillimin e késaj procedure.

Arritja e boshtit ideal, rritja e jetégjatésisé sé im-
plantit, shkallés sé mbijetesés sé& implantit dhe
rritja e performancés ka béré ge ortopedét té
mendojné pér njé metodé mé té sakté né real-
izimin e artroplastisé sé gjurit.

Metoda konvencionale pérfshiné procedurén e
hapur, gjaté sé cilés béhet zévendésimi i nyjés
native me endoprotezé pérgjaté njé procedure
standarde, ku si planifikim pre-operativ mjaf-
ton radiografia konvencionale. Né anén tjetér,
tek metoda robotike, vendosja e endoprotezés
béhet me ndihmén e robotit, i cili kontrollohet
nga ana e kirurgut. Pé&r mé tepér, késaj procedure
i nevojitet njé 3D CT e nyjés sé afektuar disa javé
para intervenimit, né ményré qé té arrihet plani-
fikimi i duhur.

Pérparésité e procedurés robotike jané:

-Pérshtatja anatomike specifike pér pacient.

-Rritja e saktésisé gjaté prerjes (osteotomisé) sé
kockés.

-Rrezik mé i vogél pér komplikime.
-Rehabilitimi mé i shpejté.

Mirépo, Chin et al né metaanalizén e tyre kané
gjetur gé metoda robotike ka pasur avantazh
vetém né rezultatin radiologjik, derisa nuk éshté
gjetur dallim sinjifikant né rezultatet klinike,
qofté ato afatshkurtra apo afatgjata. Megjithaté,
pér shkak té manipulimit mé té vogél me inde té
buta dhe kocké, rehabilitimi &shté mé i shpejté
dhe géndrimi né spital mé i shkurtér tek proce-
dura robotike.

Né anén tjetér, koha operative éshté mé e
shkurtér tek procedura konvencionale, kjo pér
shkakun kryesor - lakoren e té mésuarit (‘learn-
ing curve’).

Si pérfundim, nevojiten studime shtesé pér té
gartésuar pérparésité dhe mangésité e té dy pro-
cedurave, me theks asaj robotike.

Figura 1: Radiografia pas endoprotezés totale te gjurit. 29

Figura 2: Planifikimi pre-operativ dhe realizimi i endoprotezés totale té gjurit pérmes procedurés robotike.

Rezultatet dhe stili i jetés pas endoprotezés
totale té gjurit

Né pérgjithési, endoproteza totale e gjurit
pérmiréson né ményré sinjifikante funk-
sionin e gjurit. Pacientét pas njé interven-
imi té tillé kané reduktim té theksuar té
dhimbjes, pérmirésohet shkalla e lévizjes,
pérmirésohet ecja dhe arrihet mundésia
pér pjesémarrje né aktivitete té& ndryshme.

Studime té shumta kané treguar qé
pritshmérité para intervenimit luajné rol
kyc edhe né rezultatin pérfundimtar té
endoprotezés totale té gjurit. Shpeshherg,
pacientét presin gé intervenimi né fjalé do
ta rikthejé gjurin né gjendjen para se té fil-
lonin simptomat e para. Kjo shpresé e pa-
cientit shpeshheré anashkalon faktorét si:
moshén, fitnesin e pacientit dhe sémund-
jet tjera kronike gé ka pacienti. Kétu rol té
réndésishém luan kirurgu, i cili bazuar né té
gjithé faktorét gé ndikojné né rezultatin e
intervenimit, duhet t'i shpjegojé pacientit
pritshmérité e arsyeshme qé duhet té keté
pas intervenimit.

Gjinia femérore, mosha né kohén e ven-
dosjes sé endoprotezés (<60 vjeg), depre-
sioni, BMI > 40, ankthi, jané risk, faktoré pér
dhembje reziduale pas vendosjes sé endo-
protezés.

Derisa, jetégjatésia e endoprotézés ka re-
zultuar mjaft e suksesshme, 96% né 10 vjet,
impakti i saj duhet té vlerésohet edhe né
aspektin funksional. Vlerésimi mé i sakté
funksional arrihet pérmes pyetésoréve
veté-raportues, si: ‘Western Ontario and
McMaster University Osteoarthritis Index
(WOMAC)" dhe ‘Oxford Knee Score (OKS).
Studime té shumta tregojné gé shkalla e
kénagésisé pas endoprotezés totale té gju-

rit sillet nga 82-89%.

Sa i pérket rikthimit né aktivitete sportive,
kohézgjatja né rikthim mund té ndryshojé
né varési té moshés sé pacientit, gjendjes
fizike dhe komorbiditetit. Po ashtu, motiv-
imi dhe niveli sportiv para ndérhyrjes lua-
jné rol shumé té réndésishém. Megjithaté,
shumica e pacientéve duhet té presin rreth
4-6 muaj qé té kthehen né aktivitete sport-
ive, me rritje graduale té intensitetit dhe
kohézgjatjes sé aktivitetit.

Witjes et al. né meta-analizén e tyre kané
treguar qé shkalla e rikthimit né sport pas
artroplastisé sé gjurit varion nga 36-89%.

Rehabilitimi pas endoprotezés totale té
gjurit
Procesi i rehabilitimit fillon ditén e paré pas

operimit dhe vazhdon pér disa muaj.

Pothuajse, ¢do studim ka treguar qé
kualiteti i jetés pas artroplastisé sé gjurit
éshté pérmirésuar, pavarésisht protokollit
té rehabilitimit gé éshté pérdorur.

Ndér té tjera, rehabilitimi pérfshiné:
-Menaxhimin e dhimbjes.

-Kujdesin ndaj plagés.

-Ushtrime pér rikthim té shkallés sé lévizjes.
-Ushtrime pér rikthim té forcés muskulore.
-Ushtrime pér baraspeshim dhe ecje.

Pérve¢ protokolleve té ndryshme qé pér-
doren éshté shumé me réndési qé fizioter-
apeuti té bashképunojé me pacientin né
ményré qé té zhvillojné njé plan té person-
alizuar gé plotéson nevojat e tij specifike.

Komplikimet

Fatmirésisht, shkalla e komplikimeve pas
endoprotezés sé gjurit éshté relativisht
e ulét. Mirépo, raportimi i komplikimeve
éshté i réndésishém pér vlerésimin e re-
zultateve té procedurés kirurgjikale dhe
matjes sé cilésisé sé kujdesit shéndetésor.
Raportimi i komplikimeve ndihmon or-
topedét né pérmirésimin e pérzgjedhjes sé
pacientéve, teknikés operative, pérzgjed-
hjen e implanteve, cilésisé sé kujdesit, sig-
urisé sé pacientit dhe rezultatet e pacientit.

Disa nga komplikimet mé té shpeshta gé
munden me ndodh pas endoprotezés to-
tale té gjurit jané:

1. Gjakderdhja

Gjakderdhja mund té ndodh gjaté dhe
pas operimit. Kjo gjendje mund té kérkojé
transfuzion té gjakut apo edhe intervenim
operativ.

2. Komplikimet e plagés

Infeksioni, hematoma, vonesa né shérim,
dehiscence e plagés jané disa nga kompli-
kimet gé mund té ndodhin né plagé. Pas-
trimi i rregullt dhe mbajta e thaté e plagés
jané shumé me réndési pér té evituar
komplikimet e cekura. Po ashtu, duhet t'u
shmangen aktiviteteve qé rrisin ngarkesén
né gju derisa plaga té shérohet.

3. Infeksioni

Eshté njéri nga komplikimet mé serioze.
Mund té ndodh infektimi sipérfagésor i
plagés dhe infektimi i thellé i nyjés. Simp-
tomat jané: temperaturé e rritur lokale dhe
e pérgjithshme, skugje e plagés, dhimbje
dhe rrjedhje nga plaga.

Tretmani pérfshin: antibiotiké (protokoll
i vecanté pér infeksionet periprostetike),



Revista

MJEKU

drenim, dhe né infeksionet e thella edhe ndér-
rimi i implantit (revizioni).

4. Dhimbja

Dhimbja pas njé ndérhyrjeje té tillé éshté nor-
male. Mirépo, dhimbja e vazhdueshme dhe e
réndé mund té jeté shenjé e problemit me im-
plant apo ndonjé komplikim tjetér.

5. Ngurtésia e gjurit (kufizimi i Iévizjeve)

Kufizimi i |évizjeve edhe disa javé pas implantim-
it té& endoprotezés totale té gjurit éshté shenjé e
problemeve né vendosje té implantit.

6.Tromboza e venave

Tromboembolia e venave né kémbé pas njé in-
tervenimi té tillé ka njé incidencé prej 0.6-1.5%.
Né ményré qé té reduktohet, pacientét pas artro-
plastisé sé gjurit duhet té marrin antikoagulanté
pér 35 dité pas ndérhyrjes operative.

7. Démtimet nervore dhe vaskulare

Démtimet nervore dhe ato vaskulare mund té
ndodhin gjaté intervenimit, mirépo jané shumé
té rralla.

8. Démtimet e indeve té buta rreth artikulacionit

Léndimi mé serioz éshté [éndimi i Ligamentit
Kolateral Medial (MCL). Léndimi i kétij ligament
duhet té pércillet me riparim, rekonstruksion apo
revizion té endoprotezés.

9. Frakturat periprostetike

Osteoporoza dhe vendosja jo e miré e endo-
protezés jané faktorét kryesor qé rrezikojné pér
frakturé periprostetike. Simptomat pérfshijné:
dhimbje e menjéhershme dhe e réndé, edemé
dhe pamundési pér peshémbajtje.

10. Lirimi (loosening’) i implantit

Lirimi i endoprotezés ndodh kur kemi shképutje
té komponentéve té implantit nga kocka, duke
cuar né instabilitet, kufizim té lévizjeve, edemé
dhe dhimbje té gjurit. Shkaget mé té shpeshta
pse ndodh lirimi i komponentéve té endopro-
tezés jané: konsumimi i endoprotezés (‘wear and
tear’), infeksioni dhe osteoliza. Revizioni né kéto
raste éshté i pashmangshém.

Pérfundimi

Si pérfundim, mund té themi gé endoproteza to-

tale e gjurit &shté njé proceduré mjaft efektive né
trajtimin e dhimbjes dhe kufizimit té lévizjeve si
pasojé e osteoartritit té gjurit. Intervenimi né fjalé
ka shkallé té ulét té& komplikimeve dhe ndikon né
ményré sinjifikante né pérmirésimin e kualitetit
té jetés. Megjithaté, endoproteza totale e gjurit
éshté njé ndérhyrje e madhe kirurgjikale qé né
vete barté rrezik pér komplikime té& mundshme.

Temat e numrit

